
Parathénie

Ky udhézues éshté realizuar nga Qendra pér Informim dhe Pérmirésim Social (QIPS) né
bashképunim me Asociacionin e Gazetaréve té Kosovés (AGK), i cili ka pér géllim ofrimin e
disa udhézimeve dhe rekomandimeve praktike, pér té ndihnmuar gazetarét/et dhe
profesionistét/et e medias né Kosové e rajon, gé té raportojné né ményré té pérgjegjshme,
té ndjeshme dhe etike, ¢céshtjet lidhur me fushat e shéndetit mendor dhe vetévrasjeve. Ky
dokument bazohet né rekomandimet e disa organizatave ndérkombétare té cilat punojné
né fushén e shéndetit mendor dhe té parandalimit té vetévrasjeve, e njékohésisht edhe né
gjetjet nga diskutimet e dy trajnimeve me gazetaré/e, té realizuara gjaté vitit 2025 nga QIPS
dhe AGK, nga ku u identifikuan sfidat, praktikat e papérshtatshme dhe nevojat pér gasje
mé profesionale né raportimin e kétyre fushave. Raportimi jo-etik i kétyre fushave, mund té
keté pasoja té rénda jo vetém pér personat e pérfshiré direkt, por edhe pér komunitetin e
gjere, pasi gé mund té rezultojné drejt forcimit té miteve té cilat pérjetésojné stigmeén
brenda diskursit té shéndetit mendor dhe parandalimit té vetévrasjeve, mund té
dekurajojé personat drejt kérkimit té ndihmeés, dhe mund té ndikojé drejt rrezikut té rritjes
sé sjelljeve vetélénduese apo/dhe tentimeve pér vetévrasje. Marré pér bazé nivelin e
ndjeshmeérisé dhe réndésisé sé mbulimit té kétyre fushave, theksojmé se éshté tejet e
réndésishme gé raportimi i tyre té realizohet né meényré té miréfillté dhe té pérgjegjshme.
Raportimet e mediave té cilat jané té ndjeshme dhe bazohen né fakte, mund té
kontribuojné né ngritjen e vetédijes kolektive rreth parandalimit té vetévrasjeve, rreth
shéndetit mendor, né uljen e paragjykimeve dhe drejt nxitjes sé& kérkimit t& ndihmeés pér
cdo person gé ka nevojé.

Pérgjaté kétij dokumenti mund té shihni se mbahet njé ndarje ndérmjet fushés sé
shéndetit mendor dhe asaj té parandalimit té vetévrasjeve. Njé ndarje e tillé éshté béré
géllimshém dhe reflekton trendet ndérkombétare né klasifikimin dhe trajtimin e kétyre dy
fushave, pér shkak se ndonése vetévrasja me shéndetin mendor jané ngushté té
ndérlidhura, ato nuk jané ekuivalente. Pra, njé person gé ka mendime pér vetévrasje jo
domosdoshmeérisht ka njé crregullim té shéndetit mendor dhe anasjelltas, andaj rikujtimi i
kétij fakti pérgjaté punés suaj, siguron gé subjektet né raportimet tuaja gazetareske té
trajtohen pa konfuzion dhe me dinjitet. Ky dokument ndér tjera ofron udhézime praktike,
shembuj konkreté, e rekomandime specifike, té gjitha té pérshtatura pér realitetin e
raportimit mediatik né vendin toné. Objektivi éshté té krijohet njé kulturé profesionale gé
respekton dinjitetin njerézor dhe mbéshtet té drejtén pér informim té sakté dhe jo-
démtues.



Definicionet

Definicione lidhur me fushén e shéndetit mendor

e Shéndet mendor- gjendje e mirégenies mendore gé i mundéson njerézve té
pérballojné streset e jetés, té realizojné aftésité e tyre, t&é Mmésojné, té punojné, si dhe
té kontribuojné né komunitetet e tyre.'

¢ Miréqgenie psiko-sociale- térésia e cila pérfshin mirégenien emocionale, psikologjike,
sociale dhe kolektive. 2

¢ Crregullim i shéndetit mendor- gjendje e shéndetit mendor e cila ndikon klinikisht
né aspektin emocional, kognitiv dhe sjellor tek individét, e shogéruar me shgetésime
ose démtime gé prekin funksionalitetin e tyre. *

o Psikolog/e klinik/e- profesionist/e ife fushés sé shéndetit mendor, ife cili/a éshté ife
licensuar dhe trajnuar né vlerésimin, diagnostikimin, formulimin dhe trajtimin e
crregullimeve té shéndetit mendor. *

o Psikiatér/re- profesionist/e shéndetésor/e i/e cili/a specializon né fushén e shéndetit
mendor, éshté i/e licensuar dhe trajnuar né vierésimin, diagnostikimin, formulimin
dhe trajtimin e ¢rregullimeve té shéndetit mendor, gé né rast nevoje pérfshin edhe
pérshkrimin e medikamenteve. ®

o Psikolog/e shkollor/e- profesionist/e i/e trajnuar né identifikimin e sfidave dhe
nevojave té nxénésve né shkolla, ofrimin e mbéshtetje emocionale pér ta, dhe
ndihmon né zhvillimin e shkathtésive emocionale, kognitive dhe sjellore gé ndihmon
ata/ato drejt arritjes sé suksesit akademik dhe kontribuon né mirégenien e tyre psiko-
sociale.®

¢ Gjendje stresuese akute - gjendje stresuese e cila mund té zgjasé né periudha mé té
shkurtra kohore.”’

¢ Gjendje stresuese kronike - gjendje stresuese e cila mund té zgjasé né periudha mé
afatgjata kohore.”

o Psikoterapi - ményré e trajtimit apo/dhe proces ndihmés dhe mbéshtetés, i cili
ndihmon individét gé pérjetojné njé gamé té gjeré problemesh té shéndetit mendor
dhe sfidash emocionale. ®

¢ Trajtim psiko-farmakologjik- ményré e trajtimit e cila pérfshin pérshkrimin e
medikamenteve psikoaktive lidhur me trajtimin apo/dhe menaxhimin e simptomave
té caktuara, si rrjedhojé e problemeve té ndryshme té shéndetit mendor. ®

¢ Komorbiditet - Prania e mé shumé se njé problemi té& shéndetit mendor, gé shpesh
bashkéshogérohet (&shté i njékohshém) me njé gjendje parésore. ©



o Aftési e kufizuar - kufizimi i gasjes dhe aktiviteteve t& zakonshme né jetén e
pérditshme té njé personi, si pasojé e démtimeve fizike, shqisore ose mendore, gé e
pengojné até pér pjesémarrje né aktivitetet e zakonshme ditore. "

¢ Qasje e kujdesit té shéndetit mendor me bazé komunitare - gasje e cila
pérgendrohet tek individi nga ku pérfshin kujdesin shéndetésor mendor jashté njé
spitali psikiatrik, ndihmon né parandalimin e shkeljeve té té drejtave té njeriut,
siguron gé té gjithé njerézit té kené gasje né njé gamé shérbimesh dhe mbéshtetjeje
nga promovimi dhe parandalimi, e deri te trajtimi dhe rehabilitimi, dhe ofron
rezultate mé té mira né trajtimin e problemeve té shéndetit mendor, né krahasim me
kujdesin institucional.

Definicionet lidhur me rastet e vetévrasjeve

e Vetévrasje: Cdo veprim apo sjellje ife cili/a ndérmirret pér té lénduar veten, gé mund
té rezultojé né fatalitet.

e Veté-léndim apo sjellje veté-lénduese: Cdo veprim apo sjellje i/e cili/a ndérmirret
pér té lénduar veten, pa pasur géllim tentim-vetévrasjen.

¢ Tentim vetévrasje: Cdo veprim i cili ndérmirret drejt vetévrasjes, mirépo nuk rezulton
né fatalitet. '

¢ Shtytje drejt vetévrasjes: Vepér penale e cila pérfshin nxitjen e personave drejt
tentim vetévrasjes. ®

e Nxités: stimul i caktuar, i cili shkakton reagim tek individi. '®

Efekti Werther & Papageno né raportimet e rasteve té
vetévrasjeve

Efekti Werther - Né shumicén e rasteve kur raportohet pér persona té cilét kané tentuar
té vetévriten apo kané humbur jetén nga vetévrasja, ményra se si raportohet mbi kéto
raste mund té ndikojé edhe né veté rritjen e rasteve té vetévrasjes . Kjo mund té ndodh
kur raportimet pérfshijné té dhéna apo informata tejet té detajizuara dhe personale
lidhur me rastin né fjalé, si¢c jané: té dhéna personale té personit, detaje lidhur me
metodén e pérdorur, informata lidhur me vendin e ngjarjes, ofrim té shénimeve nga
vendi i ngjarjes, etj. Ofrimi i kétyre detajeve mund té rrit rrezikun e imitimit té sjelljeve
vetélénduese ose té tentim-vetévrasjeve, pér shkak té asocimit té vetes (nga persona té
ndryshém) me personin ose me rrethanat prapa humbjes sé jetés sé tij/saj nga
vetévrasja. Rreziku prapa kétij fenomeni mund té rritet sidomos né rastet kur raportimet
pérsériten vazhdimisht pér rastet e individuale, vendosen né ballinat e portaleve,
senzacionalizohen apo/dhe glorifikohen nga mediat. "



Efekti Papageno - Ndérkaq, e kundérta e efektit Werther éshté efekti Papageno, i cili
portretizon ményrat se si raportimet té cilat kané pér fokus tejkalimin e sfidave,
shgetésimeve emocionale apo mendimeve lidhur me vetévrasjet dhe potencialisht
ofrojné shembuj té personave nga jeta reale gé kané tejkaluar ndonjé periudhé té
véshtiré emocionale, mund té kontribuojné drejt ndrrimit té perceptimit mbi kérkimin e
ndihmés tek personat té cilét potencialisht mund té jené duke u pérballur me ndonjé
shgetésim emocional, pérvojé traumatike apo/dhe me mendime pér vetévrasje. ®

Problemet kryesore né raportimet pér shéndetin
mendor dhe vetévrasjet

Pérkundér réndésisé s& mbulimit mediatik té kétyre temave, né shumicén e rasteve ato
Nnuk trajtohen si duhet nga mediumet, duke shkaktuar déme té shumta né diskursin
kolektiv rreth shéndetit mendor dhe asaj té vetévrasjeve. Gjaté dy trajnimeve me
gazetaré/e mbi ményrat e raportimit té vetévrasjeve dhe shéndetit mendor, u
identifikuan disa praktika shgetésuese dhe mangeési té vazhdueshme né raportimet
mediatike né Kosové. Kéto probleme ndikojné negativisht jo vetém né perceptimin
publik, por edhe né siguriné e individéve né krizé dhe familjaréve té tyre.

I. Senzacionaliteti i titujve apo/dhe pérmbajtjeve té raportimeve
gazetareske

Ményra se si ndértohen shumica e raportimeve lidhur me fushén e shéndetit mendor
dhe rasteve té vetévrasjeve, shume shpesh karakterizohet nga terma senzacionalg, té
cilét plasojné detaje private dhe tejet sensitive pér audiencén, me géllim té térheqgjes sé
njé numri meé té madh té lexuesve, e gé né realitet shkaktojné dém tejet té larté. Kjo lloj
gasje né radhé té paré cenon dinjitetin e individéve té pérfshiré direkt né rastet e
raportuara dhe té familjaréve té tyre, rrit rrezikun e rasteve té tentim-vetévrasjeve, ndikon
negativisht né perceptimin kolektiv té shogérisé pasi gé pérmbajtje té tilla mund té
asociohen vazhdimisht me konotacione negative, pérforcon paragjykimet ndaj
individéve gé mund té jené duke u pérballur me probleme té shéndetit mendor apo/dhe
me mendime pér vetévrasje, etj.

Il. Pérdorimi i termave stigmatizues dhe informatave jo té sakta né
raportime

Terminologjia dhe pérmbajtja e shumicés sé raportimeve lidhur me shéndetin mendor dhe
me vetévrasjet, pérbéhet prej termave té papérshtatshém dhe informatave jo té sakta.

Né shumicén e rasteve Kjo vjen si rrjedhojé e mungeseés sé informimit dhe edukimit
lidhur me fushat e lartcekura. Pér shembull, né disa raste mediat kané asociuar personat
me probleme té shéndetit mendor si “agresivé/e”, “té& dhunshém/e”, “té rrezikshém/me”, e
gé né shumicén e rasteve nuk korrespondon me realitetin e verteté, mirépo njé diskurs i
tillée mund té kontribuojé né pérjetésimin e paragjykimeve kolektive ndaj personave me
probleme té shéndetit mendor. Né anén tjetér, gjaté raportimeve lidhur me rastet e
vetévrasjeve, mediat zakonisht i'u jané referuar njé terminologjie stigmatizuese e cila
kriminalizon vetévrasjen duke e portretizuar até si “akt” ose “vepér”, dhe plasojné mite
duke spekuluar rreth faktoréve, shkageve apo arsyeve prapa tentim-vetévrasjeve.
Diskursi i tillée mund té ndikojé ndjeshém se si njé shogéri u gaset personave me
probleme té shéndetit mendor apo/dhe personave gé pérballen me mendime pér
vetévrasje. Njékohésisht, pérmbajtje té tilla mund té ndikojé gé shumé individ té
hezitojné té flasin rreth shgetésimeve té tyre dhe té kérkojné ndinmén e mbéshtetjen gé
u nevojitet, pér shkak té frikés sé asocimit me pérmbajtjet gé mund té cenojné
potencialisht siguriné e tyre. °

llIl. Shkelja e privatésisé dhe konfidencialitetit

Shumica e raportimeve nga kéto fusha, pérfshijné emra, fotografi apo té dhéna tjera
personale gé mund té rezultojné drejt identifikimit t& personave gé pérfshihen direkt né
rastet e raportuara ose té familjaréve té tyre, pa pélgim dhe pa vlerésim té ndikimit gé
kjo mund té keté tek ta dhe tek audienca e gjeré. Kjo lloj praktike jo vetém gé bie ndesh
me parimet etike té gazetarisé, por edhe paraget shkelje té respektit pér personat né
fjalé dhe familjarét e tyre.

IV. Mungesa e burimeve té ndihmés pérbrenda raportimeve

Shumica e raportimeve, nuk pérfshijné informata lidhur me shérbimet emergjente dhe
burimet e ndihmés. Kjo éshté njé mundési e humbur pér té ofruar mbéshtetje té
drejtpérdrejté pér personat gé mund té jené né krizé dhe potencialisht mund té
asociojné veten me pérmbajtjen e lexuar.

V. Mangési né mbulimin mediatik té pérvojave individuale

Né shumicén e rasteve mediumet nuk raportojné mbi pérvojat e personave gé kané
tejkaluar ndonjé periudhé té véshtiré emocionale apo/dhe mendimet pér vetévrasje. Kjo
mund té ndikojé negativisht né perceptimin publik té kétyre ¢céshtjeve, pér shkak se
raste té tilla mund té asociohen vazhdimisht me konotacione negative apo/dhe fatalitet,
duke minimizuar faktin se raste té tilla mund té tejkalohen me mbéshtetjen dhe
ndihmén e duhur, dhe né anén tjetér mund té shérbejné si shembuj pér audiencén,
duke i inkurajuar ata/ato drejt ké&rkimit t& ndihmés dhe mbéshtetjes gé u nevojitet.



VI. Mungesa e pérgatitjes profesionale té gazetaréve mbi
mbulimin e kétyre fushave

Né Kosové, né shumicén e rasteve, gazetarét/et nuk kané ndonjé udhézim té garté etik
apo/dhe pérgatitje té posacme profesionale kur raportojné pér kéto fusha. Raportimi
shpesh béhet nén presion té shpejtésisé dhe me mungesé té garté té udhézimeve, duke
ndikuar gé raportime té tilla té mos jené té ndjeshme apo/dhe etike.

~ Problemet tjera lidhur me raportimin e shéndetit mendor

I). Dominimi i qasjes bio-mjekésore né raportimet pér personat me
probleme té shéndetit mendor

Njé problem lidhur me disa raportime gazetareske ku pérfshihen personat me probleme
té shéndetit mendor, éshté dominimi i gasjes bio-mjekésore pérbrenda pérmbajtjes sé
shkrimeve. Ky lloj pikévéshtrimi, e cila buron kryesisht nga gasja bio-mjekésore
tradicionale e trajtimit té problemeve té shéndetit mendor, ua atribuon problemet e
shéndetit mendor veté individéve dhe fokusi vendoset tek ‘problemi’ apo ‘diagnoza’ e
individéve, gé mund té jené duke pérjetuar ndonjé problem té shéndetit mendor. Njé
gasje e tillé mund té jeté e déemshme, pér shkak se shpérfill edhe faktorét tjeré mjedisoré
e social gé mund té kené kontribuar né pérjetimin e shgetésimeve emocionale tek
individé té ndryshém, sic mund té jené: pabarazia ekonomike, sociale, gjinore, dhuna,
varféria, etj. Né anén tjetér njé diskurs i tillé mund té ndikojé ndjeshém edhe né gasjen
institucionale karshi hartimit apo/dhe reformimit té politikave lidhur me ofrimin e
ndihmés. %

Il). Pérdorimi i gasjes e cila viktimizon personat me probleme té
shéndetit mendor

Né shumicén e raportimeve lidhur me personat gé pérjetojné probleme té shéndetit
mendor, vérehet njé gasje e cila pasivizon apo/dhe viktimizon ata/ato, duke i'u referuar si
“viktima" apo si “persona gé vuajné”. Kjo lloj gasje mund té cenojé ¢cdo pérpjekje pér
fuqizimin e kétyre personave. %

Il1). Ndérlidhja e “problemeve té shéndetit mendor” me veprat penale

Raportime té shumta tentojné té ndérlidhin problemet e shéndetit mendor me veprat
penale. Shumica e personave me probleme té shéndetit mendor nuk jané té dhunshém,
dhe né shumicén e rasteve veté ata/ato mund té jené viktima té dhunés, neglizhencés
dhe agresionit. Njé pérgindje shumé e vogél mund té jené té pérfshiré direkt né vepra té
tilla, dhe kjo mund té rrjedhé si shkak i shumeé faktoréve si: mungesé e gasjes né trajtim,
neglizhencé né trajtimin efektiv té tyre, historik i veprave t& méhershme penale, etj,,
andaj né raste té tilla kur nuk ofrohet kontekst apo/dhe fakte té verifikuara nga organet e
rendit, mund té fugizojé besimin kolektiv lidhur me kété mit.



IV). Gjeneralizimi i pérvojave individuale té personave qé pérjetojné
crregullime té shéndetit mendor

Né raportimet té cilat flasin rreth ¢rregullimeve té shéndetit mendor, né disa raste
ekziston njé tendencé pér té gjeneralizuar simptomat e ¢rregullimeve specifike, tek
personat gé mund té jené duke pérjetuar ¢crregullimin e njejté, apo né disa raste edhe
tek ¢crregullimet e ndryshme. Pér shembull: né rastet kur raportimet asociojné personat
me skizofreni me pérjetim té té gjitha simptomave. Né realitet, pérjetimi i simptomave té
crregullimeve té shéndetit mendor éshté ndryshe pér secilin individ #*?°, edhe kur ata/ato
pérjetojné crregullimin e njejté. Andaj, gjeneralizimi i tyre mund té kontribuojé né mos-
pasqyrimin e vérteté té pérjetimeve individuale, e cila ndikon negativisht né gasjen ndaj
personave me probleme té shéndetit mendor.

V). Pérdorimi i imazheve apo/dhe videove pa pélgimin e individéve apo
ilustrime té cilat ‘portretizojné’ gjendjen e tyre

Né raportimet e ndryshme lidhur me fushén e shéndetit mendor, imazhet apo/dhe
videot e pérdorura zakonisht pérfshijné pamjen e “klinikave psikiatrike” ose “hapésirave
té mbyllura”, té cilat mund té fugizojné iden e ‘insitucionalizimit’ apo/dhe ‘izolimit’ té
kétyre individéve, praktika té cilat ndérkombétarisht cilésohen si shkelje té té drejtave té
njeriut ?°. Né rastet e ilustrimeve, shumica e raportimeve pérzgjedhin ilustrime té cilat
stereotipizojné pérjetimin e problemeve té shéndetit mendor, si pér shembull: persona
duke ‘bértitur’ ose ‘té kérrusur’, apo imazhe gé paragesin “mot me vranésira” ose
“errésiré” #7. Ilustrime té tilla forcojné mitet lidhur me pérjetimin e problemeve té
shéndetit mendor dhe mund té ndikojné né mos-pasqgyrimin e vérteté té pérjetimeve.
Né anén tjetér xhirimi i personave apo/dhe vendeve ku ata/ato banojné, pa lejen e tyre,
mund té cenojé privatésing, siguriné dhe dinjitetin e tyre.

~ Problemet tjera lidhur me raportimin e vetévrasjeve

I). Pérdorimi i imazheve apo/dhe videove nga vendi i ngjarjes apo
ilustrimeve té cilat ‘portretizojné’ rastin

Né shumicén e raportimeve, mediat kané publikuar imazhe apo/dhe video nga vendi i
ngjarjes lidhur me rastet gé pérfshijné personat gé kané tentuar té vetévriten apo kané
humbur jetén nga vetévrasja. Né disa raste portalet jané pérfshiré edhe né transmetimin
direkt apo/dhe shpérndarjen e momentit kur dikush tenton té vetévritet. Ndérkag, né
rastet kur mediumet kané shmangur pérdorimin e imazheve apo/dhe videove reale nga
vendi i ngjarjes, kané vendosur ilustrime me synimin pér té ‘portretizuar’ rastin apo/dhe
metodén e pérdorur né tentim-vetévrasje. Kjo gasje dhe publikimi i kétyre detajeve
pérpos gé cenon dinjitetin dhe siguriné e veté personave té pérfshiré dhe familjaréve té
tyre, mund té ndikojné negativisht edhe tek veté audienca, pér shkak se detaje té tilla
mund té nxisin shgetésime emocionale apo/dhe kujtime negative tek personat gé kané
pasur pérvoja té ngjajshme, dhe mund té rrit rrezikun e tentim-vetévrasjeve né
popullaté. #



Il. Ofrimi i detajeve apo/dhe metodave té pérdorura nga personat té
cilét kané humbur jetén nga vetévrasja

Né shumicén e rasteve raportimet lidhur me vetévrasjen pérmbajné detaje lidhur me
ményrat apo metodat e pérdorura né tentim-vetévrasje apo/dhe gé kané rezultuar né
humbjen e jetés sé njé personi nga vetévrasja. Detaje té tilla rrisin rrezikun e rritjes sé
numrit té tentim-vetévrasjeve, e sidomos né pérdorimin e metodave té cilat ve¢cse béhen
publike pér audiencén.”

Ill). Raportimi i vetévrasjeve té cilat pérfshijné figurat publike

Né shumicén e raportimeve mbi rastet e vetévrasjeve ku pérfshijné humbjen e jetés sé
ndonjé figure publike, raportimet intensifikojné pérpjekjet e tyre drejt ekskluzivitetit né
shpalosjen e detajeve, me géllim té rritjes sé shikueshmeérisé sé raportimeve. Shumica e
studimeve dhe raporteve ndérkombétare kané déshmuar se njé gasje e tillé rrit rrezikun
e tentim-vetévrasjeve né popullaté, e sidomos kur plasohen detaje lidhur me metodén
apo ményrén e pérdorur né tentim vetévrasje. *°

IV). Vendosja e raportimeve lidhur me vetévrasjen né ballinat e
portaleve

Shumica e raportimeve té tilla jané vendosur né ballinat e portaleve. Kjo mund té
shkaktojé shgetésime té ndryshme tek audienca e gjeré, e sidomos tek veté personat gé
mund té jené duke u pérballur me mendime pér vetévrasje. Ndérkaqg lidhur me kété
problem, raporte té& ndryshme déshmojné edhe pér rrezikun e rritjes sé tentim
vetévrasjeve. %

V). Fokus i tepruar te “njé shkak i vetém”

Shpesh, vetévrasjet raportohen duke identifikuar njé shkak apo faktor té vetém (p.sh.
ndarja nga partneri, véshtirési ekonomike, etj), ndérkohé gé vetévrasja né realitet éshtée
tejet komplekse dhe mund té ndikohet nga faktoré té shumté. Kjo gasje thjeshtéson
ndjeshém realitetin dhe nuk pasqyron né realitet pérvojat e veté personave té pérfshiré
né rastet e raportuara, dhe ndikimi i saj mund té krijojé perceptime té rreme e té
pérgjithésuara pér popullatén e gjeré. Né anén tjetér fokusi né njé shkak apo faktor té
vetém, mund té rrisé rrezikun e rritjes sé tentim vetévrasjeve, pér shkak té asocimit me
ato rrethana. %

Rekomandime lidhur me raportimin e
pérgjegjshém dhe etik mbi shéndetin mendor dhe
VetévraSjet 151719 23 28 31 32 33 34 35 36 37

1). Shmangni pérdorimin e terminologjisé sensacionale- Kur raportoni mbi rastet e
vetévrasjeve apo mbi ¢éshtjet lidhur me shéndetin mendor, shmangni pérdorimin e
termave gé mund ta béjné artikullin mé senzacional apo té glorifikuar, si: “tronditése”,
“ekskluzive”, “detaje shokuese”, “e réndé”, “e dhimbshme”, et].

2). Ruajtja e privatésisé sé té dhénave- Shmangni ofrimin e té& dhénave personale gé
mund té rezultojné né identifikimin e personave té pérfshiré direkt né rastet e raportimit,
apo/dhe personave tjeré si familjaré/e apo té aférmit e tjeré. Zbulimi i identitetit té kétyre
personave, mund té ndikojé negativisht né siguriné e shéndetin e tyre dhe paraget
humbje té respektit pér ta.

3). Hulumtoni/analizoni kontekstin mé té gjeré- Fusha té tilla jané tejet té gjera, dhe
komplekse, andaj thjeshtézimi e reduktimi i tyre né faktoré apo shkage té vetme, mund
té ndikojé negativisht né gasjen shogérore dhe institucionale ndaj kétyre fushave.
Tentoni té analizoni faktoré té shumté gé lidhen me rastet gé hulumtoni.

4). Fugizoni pérvojat e personave té cilét/at mund té jené duke u pérballur me
probleme té shéndetit mendo apo/dhe jané té mbijetuar/a té vetévrasjes- Pérfshini sa
heré gé keni mundési dhe kur merrni leje pélgim té aprovuar, pérvoja individuale té
personave gé kané tejkaluar periudha té véshtira emocionale apo/dhe mendimet pér
vetévrasje. Kjo mund té kontribuojé né fuqgizimin e tyre dhe mund té frymézojé shumeé
individ tjeré, té kérkojné ndinmén dhe mbéshtetjen gé u nevojitet.

5). Sigurohuni té monitoroni dhe largoni komentet té cilat nxisin urrejtje apo tallje-
Né shumicén e rasteve kur portalet shpérndajné raportime mbi ¢éshtjet e
lartépérmendura, né rrjetet e tyre sociale, shumé shpesh shogérohen edhe me komente
Nnga audienca gé pérmbajné gjuhé urryese, fyese, dhe dekurajuese. Sigurohuni gé
komente té tilla té fshihen, pasi mund té cenojné siguriné dhe shéndetin e personave té
pérfshiré direkt, familjaréve e té aférmve té tyre, apo/dhe personave gé potencialisht
kané pérvoja té ngjajshme.

6). Referohuni né burime informuese kredibile- Né rastet kur citohen raporte, shkrime,
apo studime té cilat trajtojné ¢éshtjet e shéndetit mendor apo/dhe parandalimit té
vetévrasjeve, sigurohuni té verifikoni se a burojné kéto informata nga burime té sigurta
dhe kredibile.

7). Bashképunoni me organizatat e shoqérisé civile, institucionet publike dhe
profesionisté té shéndetit mendor té cilét/at ofrojné shérbime psiko-sociale-
Konsideroni gjithmoné mundésiné e konsultimit dhe bashképunimit me profesionisté/e
dhe organizata té fushave pérkatése, pér t'ju ndihnmuar né verifikimin e informatave para
publikimit té shkrimeve.

8). Ofroni burimet e ndihmés né raportimet tuaja- Vendosni pérbrenda shkrimeve
tuaja numra té shérbimeve emergjente dhe mbéshtetése. Kjo do t'ju ndihmonte
qytetaréve té informohen mbi kéto burime, dhe mund té inkurajojné ata/ato drejt
kérkimit té ndihmés né rast nevoje.

9). Mbani mend qgé pérvojat e personave jané individuale dhe té ndryshme-
Shmangni tentimet pér té pérgjithésuar (gjeneralizuar) pérvojat dhe pérjetimet e
personave gé kané probleme té shéndetit mendor, apo/dhe kané mendime pér
vetévrasje. Cdo pérvojé éshté ndryshe nga tjetra, dhe si té tilla meritojné té respektohen
duke u raportuar né ményré té pérgjegjshme, té sakté dhe té miréfillté.

10). Mos pérforconi stereotipe apo mite- Sigurohuni té bazoheni gjithmoné né fakte e
informata té sakta, duke pérdorur terma té sakta, jo paragjykuese dhe gjuhé e cila
fokusohet te individi, e jo tek ‘diagnoza’ apo ‘problemet’ e shéndetit mendor.

11). Raportoni pér fushat e shéndetit mendor dhe vetévrasjes si céshtje té shéndetit
publik- Tentoni té analizoni dhe hulumtoni mé gjeré mbi fushéveprimtariné e
institucioneve té cilat jané pérgjegjése pér rregullimin e kétyre fushave, duke i trajtuar si
¢céshtje té shéndetit publik. Analizoni shgetésimet e qytetaréve, né raport me gjendjen
aktuale dhe burimet e ofruara pér ta.

12). Pérdorimi i formulimeve ndihmése dhe inkurajuese- Tentoni gé né fund té lajmeve
apo hulumtimeve tuaja, té pérfshini fraza inkurajuese, té tilla si:
e “Nése po kaloni momente té véshtira, ju nuk jeni vetém! Kontaktoni [kontaktet e
burimeve ndihmeése]".
o “Ekzistojné ményra pér té marré ndihnmé dhe mbéshtetje! Mé poshté jané disa
burime ku mund té drejtoheni [kontaktet e burimeve ndihmése]”.
e “Nése ju apo dikush gé ju njihni, ka nevojé pér mbéshtetje emocionale, kontaktoni
[kontaktet e burimeve ndihmeése]!".

13). Keni kujdes gjaté intervistimit té personave - Eshté tejet e réndésishme gé ndarja
e pérvojave personale té individéve té realizohet né ményré té ndjeshme dhe té sigurté,
andaj pérgadituni paraprakisht duke u kujdesur gé té béni pyetje té kujdesshme dhe té
shmangni paragjykimet potenciale. Sigurohuni gé i/e intervistuari/a té dijé se si do té
pérdoret rréfimi i tij/saj dhe té keté té drejté té térhiget né cdo moment.

14). Merrni leje paraprake pér fotografim apo/dhe xhirim- Né reportazhet té cilat
pérfshijné personat me probleme té shéndetit mendor, t& mbijetuarit/at e vetévrasjes
apo/dhe familjaréve apo té aférmve té tyre, sigurohuni t& merrni leje paraprake nga ta
mbi fotografimin apo/dhe xhirimin e tyre.

15). Evitoni pérdorimin e imazheve té cilat viktimizojné apo stereotipizojné personat
me probleme té shéndetit mendor- Shmangni pérdorimin e imazheve té cilat
pérmbajné elemente té “vajtimit” ose “tronditjes”, té cilat synojné té ‘portretizojné’
pérjetimin e personave me probleme té shéndetit mendor. Para pérzgjedhjes sé
imazheve konsideroni se njé imazh i tillg, a e reflekton né realitet pérjetimin e atij
individi?

16). Keni kujdes né rastet e vetévrasjeve kur raportoni pér personat gé jané figura
publike- Mundohuni té ofroni infomata té pérgjithshme, pa pérmendur detaje lidhur
me metodén e pérdorur, apo vendin e ngjarjes né raportimet e vetévrasjeve ku
pérfshijné humbjen e jetés sé njé personi i/e cili/a éshté figuré publike. Njékohésisht
mundohuni t'i shmangni senzacionalitetit té kétyre raportimeve, pér té€ shmangur
ndikimin potencial né rritjen e gjasave pér tentim-vetévrasje tek audienca e gjeré.

17). Mos pérmendni detaje lidhur me metodat e pérdorura nga personat té cilét kané
humbur jetén nga vetévrasja- shmangni né ¢cdo formé ofrimin e detajeve lidhur me
metodat e pérdorura pér sjelljet veté-lénduese, tentim vetévrasje apo vetévrasje. Tentoni
gé rastet e vetévrasjeve t'i raportoni mé té pérgjithshme, pa pérmendur detaje té
metodave.

18). Mos shpérndani imazhe apo video nga vendi i ngjarjes- Shmangni né ¢cdo formé
publikimin apo/dhe shpérndarjen e imazheve dhe videove nga vendi i ngjarjes, pasi gé
pamje té tilla mund té jené tejet shgetésuese pér publikun.

19). Sigurohuni té mos asocioni veté-léndimin si “tentim i déshtuar pér vetévrasje”-
individét té cilet kané tendenca pér vetélendim, jo domosdoshmérisht kané mendime
pér vetévrasje, mirépo né kérkim té metodave apo ményrave mé ekstreme té veté-
lendimit, mund té pérfundojné edhe me fatalitet. Sipas studimeve e raporteve té
ndryshme, ndérlidhja né mes tyre éshté komplekse, andaj né raste té tilla tentoni té
analizoni mé né detaje faktorét dhe té raportoni situatén né realitet.

20). Paraqitni tekstin paralajmérues- Né rast té raportimeve mbi vetévrasjet, vendosni
njé paragraf té shkurtér paralajmérues duke i informuar lexuesit lidhur me pérmbajtjen
e raportimit tuaj, pér té parandaluar potencialisht nxitjen e kujtimeve negative apo
shgetésimeve emocionale tek audienca.

Shembull: “Paralajmérim! Pérmbajtja e kétij artikulli flet pér vetévrasjen. Né rast se
pérmajtja e kétij artikulli ju bén té ndiheni té shgetésuar/a, ju lutemi kontaktoni Linjén e
Jetés né 0800 12345 apo shérbimet tjera emergjente!”

21). Né raportimet e gjetjes sé shénimeve té mos publikohen pérmbajtje apo imazhe
té tyre- Ato mund té rrisin rrezikun e rritjes sé tentim vetévrasjeve tek njerézit té cilét
potencalisht mund té identifikohen me personin ife cili/a ka humbur jetén nga vetévrasja
apo/dhe me rrethanat prapa saj. Gjithashtu, mund ta senzacionalizojné rastin né fjalé,
duke shkaktuar shgetésim pér familjen dhe miqté e personit né fjalé.

22). Shmangni detaje qé mund té glamorizojné vetévrasjen- Shmangni né cdo formé
elaborime apo detaje gé mund té krijojné narrativa romantizuese apo glamorizuese té
vetévrasjeve. Mundohuni té ofroni kontekst pér t'iu kundévénée besimeve se rasti né fjalé
ka gené i lidhur me besnikériné ndaj njé individi ose grupi.

23). Mos spekuloni mbi arsyen prapa humbjes sé jetés sé njé personi nga vetévrasja-
Spekulime té tilla pérpos gé nuk jané né pérputhje me etikén gazetareske, mund té
rezultojné drejt raportimit jo té sakté dhe tej-thjeshtésimit té rasteve té vetévrasjeve.

24). Ofroni fakte lidhur me rastet e vetévrasjeve- Pérpos raportimit té rasteve lidhur
me vetévrasjet, tentoni t& mbuloni tema lidhur me faktet apo/dhe ményrat e
mbéshtetjes sé personave gé mund té jené duke u pérballur me mendime pér
vetévrasje. Roli i juaj do té shérbente si aleat né parandalimin e vetévrasjeve, duke
kontribuar né informimin, edukimin dhe vetédijésimin e publikut té gjeré.

25). Rekomandime rreth raportimeve té vetévrasjeve pas vrasjes- rrethanat lidhur me
rastet e vetévrasjeve pas vrasjes jané tejet komplekse. Tentoni gé gjaté raportimit tuaj té
mMos senzacionalizoni apo/dhe keg-interpretoni rastin né fjalé. Shmangni njékohésisht
spekulimet rreth motiveve gé fshihen pas rastit, pér shkak se detaje té tilla mund té
shkaktojné shgetésime pér anétarét e familjes gé kané humbur té dashurit e tyre, dhe
potencialisht mund té cenojé siguriné e tyre.

14



Tabelé me shembuj mbi pérdorimin e shprehjeve né
raportimet e rasteve té vetévrasjeve

Evitoni shprehje si...

n oW

“Béri vetévrasje”, “Vdiqg nga akti i
vetévrasjes”

Pérdorni shprehje si...

" u

“Ka humbur jetén nga vetévrasja” “Person

i/e cili/a ka vdekur nga vetévrasja”

“Vetévrasje jo e suksesshme” ose
“vetévrasje e déshtuar”

Tentim-vetévrasje

“Vetévrasje e suksesshme” ose “Tentim i
suksesshém i vetévrasjes”

Tentim-vrasje me fatalitet

“Epidemi vetévrasjesh”, “shifra
marramendése té vetévrasjeve”, “shifra
kulminante té vetévrasjeve”

“Ngritje” apo “rritje” né shifrat apo numrin
e rasteve té vetévrasjeve

“Eshté gjetur shénimiiléné pas
vetévrasjes”, “Lexoni pérmbajtjen e
shénimit té léné pas vetévrasjes”

“Raportohet” ose “éshté konfirmuar nga
organet e rendit” se éshté gjetur njé
shénim né vendin e ngjarjes.

[Emriivendit] apo [emértimi i metodés]
pér vetévrasje

Mbajeni informacionin mé té
pérgjithshém dhe shmangni ofrimin e
detajeve lidhur me metodén apo vendin e
ngjarjes.

[Pérshkrim i metodés] pér vetélendim

Mbajeni informacionin mé té
pérgjithshém duke shmangur ofrimin e
detajeve. Shembull: “Njé person
raportohet té jeté veté-lenduar”.

Tabelé me shembuj mbi pérdorimin e shprehjeve
né raportimet lidhur me shéndetin mendor

Evitoni shprehje si...

Pérdorni shprehje si...

”ou

“I/e sémuré mendor”, “i/e sémuré
psigikisht” apo “i/e cmendur”

Persona me probleme té shéndetit mendor
ose me ¢rregullime té shéndetit mendor

Person “skizofren/e”, “bipolar/e”,
“depresiv/e”, et;.

Person me probleme té shéndetit mendor
té (¢crregullimi ne fjalé)

“Person me retardim mendor” ose
“retardim intelektual”

Person me aftési té kufizuara intelektuale

“Sémundje Mendore” ose “Sémundje
Psigike”

Probleme té Shéndetit Mendor ose
Crregullime té Shéndetit Mendor

Person i cili “vuan” nga (¢rregullimi né fjalé)

Person i cili pérjeton probleme té shéndetit
mendor

“Vuan nga shéndeti mendor”, “Sfidat nga
shéndeti mendor”, “Shgetésime nga

shéndeti mendor”

Tentoni té mos asocioni shéndetin mendor si
burim bazé té shgetésimeve té njé individi, pér
shkak se éshté pjesé integrale e shéndetit.
Ofroni kontekst lidhur me pérjetimin e individit,
i cili potencialisht pérjeton ndonjé problem té
shéndetit mendor.

Burimet e ndihmeés

Policia e Kosovés: 192

Zjarrfikésit: 193

Ndihma e Shpejté: 194

Linja e Jetés (Qendér pér Parandalimin e Vetévrasjeve né Kosové):

Linja telefonike e Linjés sé Jetés: 0800 12345 (pa pagesé)

e Chat-ii Linjés sé Jetés: chat.linja-e-jetes.org (pa pageseé)

CEL Kosova: 049-701-499 (seanca terapeutike pér komunitetin LGBTI+, pa

pageseé).

CSGD: 049-940-945 (seanca terapeutike pér komunitetin LGBTI+, pa pagesé).

KRCT/QKRMT (Qendra Kosovare pér Rehabilitimin e té Mbijetuarve té

Torturés): 038-243-707 (seanca terapeutike pa pagesé pér té mbijetuarit/at e

dhunés seksuale gjaté luftés)

Qendrat Komunitare té Shéndetit Mendor né Kosové:

Regjioni i Prishtinés: 038 542 195

Regjioni i Pejés: 039 433 291

Regjioni i Mitrovicés: 028 530 834/028 532 502
Regjioni i Prizrenit: 029 623 760

Regjioni i Ferizajit:

Regjioni i Gjakovés: 0390 322 456

Regjioni i Gjilanit: 0280 327 274

Burime shtesé pér gazetarét/et

Pér té mbéshtetur praktikén profesionale dhe raportimin e ndjeshém né tema gé lidhen
me vetévrasjet apo/dhe shéndetin mendor, éshté thelbésore gé gazetarét/et té kené
gasje né materiale edukative, udhézues etiké dhe mbéshtetje té vazhdueshme.
Bashkangjitur mund té gjeni disa udhézues lidhur me raportimin etik:

1). https:/cdn.who.int/media/docs/default-source/mental-health/suicide/responsible-

reporting-on-suicide.pdf?sfvrsn=d92532d4 1

2). https:/www.who.int/publications/i/item/9789240076846

3). https://www.iasp.info/wp-content/uploads/Best-Practices-for-Medico-Legal-Professionals-

Who-Work-with-the-Media.pdf

4). https://www.samaritans.org/about-samaritans/media-guidelines/

5). https://www.agk-

ks.org/site/assets/files/3012/udhezues_praktikat_me_te_mira_dhe_rekomandimet_per_raporti

min_e_vetevrasjeve.pdf

6). https://agk-ks.org/site/assets/files/2614/press-code-for-kosovo_alb_1.pdf

7). https://presscouncil-ks.org/?page_id=265

8). https:/mindframe.org.au/guidelines

Rreth mbéshtetjes

Human Rightivism éshté projekt i implementuar nga Fondi pér Zhvillim Komunitar
(CDF), me pérkrahje nga Ambasada Suedeze né Kosové. Projekti synon té fuqizoj
komunitetet pérmes organizatave té shogérisé civile, dhe promovuar té drejtat e njeriut
né Kosové, duke trajtuar ¢éshtje thelbésore si té drejtat e punétoréve, shéndeti mendor
dhe ndjekja ligjore e rasteve pér t&é mbrojtur interesin publik dhe té drejtat e gytetaréve.

QIPS, si partnere né kété projekt né fushén e shéndetit mendor, ka kontribuar né
pérgatitjen e kétij udhézuesi, né bashképunim me AGK.

Falénderim

Ky udhézues éshté rezultat i njé bashképunimi ndérmjet gazetaréve, trajneréve dhe
organizatave té pérkushtuara pér raportim etik dhe pérgjegjés. Shpresojmé gé té
shérbejé si referencé praktike dhe nxitje pér raportim mé té ndérgjegjshém, mé njerézor
dhe meé té dobishém pér shogériné.

